Որոշ հանձնարարականներ/առաջարկություններ
«Քաղաքացիական հասարակության դպրոցի» ծրագրի շրջանակներում ուսուցման գործընթացի կազմակերպման ուղղությամբ
 «Քաղաքացիական հասարակության դպրոցի» ծրագրի շրջանակներում լուսավորչական գործունեության իրականացման առաջարկություններում» շարադրված դրույթները քննարկելիս պայմանավորվեցինք, որ ունկնդիրների պատրաստման տարեկան ցիկլը պետք է բաժանել վեց փուլերի` յուրաքանչյուր փուլում ուսուցման երկու ` տեսական և գործնական ձևերի իրականացման պայմանով:
Մյուս կողմից, նախորդ տարիների մեր փորձը ցույց է տալիս, որ ուսուցման մեթոդիկան կախված է ունկնդիրների պրոֆեսիոնալ կողմնորոշումից (ուսուցման կուրս սկսնակների համար, ուսուցանողների պատրաստում, կամավորների պատրաստում և այլն) և սեռատարիքային կազմից (հանրակրթական դպրոցների բարձր դասարանների աշակերտներ, երիտասարդություն, կանայք):
Իհարկե, վերոնշյալ չափանիշները հաշվի առնելիս, ունկնդիրների տեսագործնական ուսուցման նկատմամբ ծրագրամեթոդական պահանջներն ունեն որոշակի առանձնահատկություններ:

Որպես տիպարային մոդուլ որոշեցի ձեր ուշադրությանը ներկայացնել մի շարք առաջարկություններ/հանձնարարականներ ուսուցման յուրաքանչյուր փուլի համար, որոնք անհրաժեշտության դեպքում կարող են վերածվել ուսուցման կոնկրետ տեսակների:

 «Պաշտոնական զեկույցի» հանձնարարականներին/առաջարկությություններին և մեր քննարկումներին համապատասխան առաջարկվում է.

1. Ուսուցման առաջին փուլում դիտարկել հետևյալ տերմիններն ու հասկացությունները. սա հնարավորություն կտա ունկնդիրներին ստեղծել այնպիսի հասկացությունների թեզաուրուս (բացատրական բառարան), ինչպիսիք են.
· Քաղաքացի,
· Հասարակություն
· Պետություն
· Պետական կառույց կամ պետական կառավարում,
· Պետական կառավարման հիմնական տեսակները, այդ թվում`
· Միապետություն
· Բռնապետություն/Բռնակալություն
· Արիստոկրատիա/Ազնվապետություն
· Պոլիտիա
· Ժողովրդավարություն:
Ինչպես հասկանում եք, վերոնշյալը պետական կառավարման պայմանական բաժանում է: Օրինակ, Սոկրատը նշում է պետական կառավարման երեք տեսակ:
«Պետական կառույցը նույնն է ինչ որ պետական կառավարման կարգը, վերջինս մարմնավորվում է պետության մեջ բարձրագույն իշխանությամբ, իսկ բարձրագույն իշխանությունն անպայման գտնվում է կամ մեկի, կամ քչերի, կամ մեծամասնության ձեռքում… Սակայն, ցանկացած գործ լավագույն ձևով իրականացվում է մեկ անձի կողմից» (Արիստոտել)
Դիտողություն
Արիստոտելն ուներ պետական կառույցի վեց տեսակ, որոնցից երեքը համարվում էին ճիշտ (միապետություն, արիստոկրատիա/ազնվապետություն և պոլիտիա), իսկ երեքը` սխալ (բռնապետություն, օլիգարխիա/խմբիշխանություն և ժողովրդավարություն):
Միապետություն (արքայական) – մեկ անձի կառավարում, սակայն ընդհանուր բարօրության ձգտող:
Արիստոկրատիա/ազնվապետություն – մի քանիսի, լավագույնների կառավարում, որն իրականացվում է բոլոր քաղաքացիների շահերի համար:
Պոլիտիա – մեծամասնության կառավարում, որն ընտրվում է որոշակի ցենզի հիման վրա` համընդհանուր բարօրության համար:

Բռնապետություն – մեկ անձի կառավարում, որն առաջնորդվում է սեփական շահերով: 

Օլիգարխիա – մի քանի ունևոր քաղաքացիների կառավարում, որոնք մտածում են միայն սեփական շահերի մասին
Ժողովրդավարություն – չունևոր մեծամասնության կառավարում` ի շահ բացառապես այդ մեծամասնության:
1.2. Անցնելով այնպիսի հասկացությունների, ինչպիսիք են բարոյականություն, հասարակական բարոյախոսություն, էթիկա, բարոյական իդեալ, առաքինություն, պատիվ, երջանկություն և այլն, ունկնդիրներին առաջարկել միասին որոշ պահանջներ սահմանել «քաղաքացի-մարդ» թեկնածուի համար: Ինչպես նաև պահանջներ սահմանել «ղեկավարի դիմանկարի» համար, հաշվի առնելով սեռատարիքային չափանիշների հոգեբանաֆիզիկական, հասարակական-մշակութային, սոցիալական-հոգևոր, պրոֆեսիոնալ գնահատականները:
Միաժամանակ կարելի է կազմել մարդու զգացմունքների և արարքների ցուցիչներ, ինչպես «ղեկավարի», այնպես քաղաքացու-մարդու համար:

Օրինակ.
	Զգացմունքների և արարքների ցանկ
	Միջին վիճակագրական մարդ

	
	Ղեկավար
	Հասարակ քաղաքացի

	· Հավատ
· Պատիվ
· Արիություն
· Կարեկցանք մերձավորի նկատմամբ
· Ազնվություն
· Անձնազոհություն
· Աշխատասիրություն
· Այլ պարամետրեր
	
	


Գնահատումը պետք է իրականացնել բազմաստիճան բալային համակարգով (ցանկալի է, որ գնահատումն իրականացվի յուրաքանչյուր ունկնդրի կողմից առանձին): Դրանից հետո ունկնդիրներին պետք է առաջարկել (ըստ ձեր հայեցողության) բազմաստիճան բալային համակարգով գնահատման շեմային սահմանափակում, երբ այդ զգացմունքը կամ արարքը «ղեկավարի» կամ «քաղաքացու» համար այլևս բնորոշ/տարբերակիչ հատկանիշ չի հանդիսանում:
Որոշակի վրիպումով կարող ենք հաստատել, որ զգացմունքների և արարքների պատկերված ամբողջությունը կհանդիսանա «ղեկավարի» կամ «սովորական քաղաքացու» բարոյական և էթիկական մակարդակի չափանիշ:
Այժմ կարելի է անցնել կամավորի բնութագրերին, ներկայացնելով նրան այն զգացմունքներն ու արարքները, որոնք նա պետք է տիրապետի իր կոչման բերումով: 
Դարձյալ գնահատելով բազմաստիճան բալային համակարգով, այդ զգացմունքներն ու արարքները կարելի համեմատել և պատասխանել այն հարցին, թե. «Ի՞նչ բարոյական և էթիկական հատկանիշներ պետք է ունենա կամավորը»
1.3. Առաջին փուլի կազմակերպման համար կիրառված գրականություն.
· Սոկրատ «Պետություն»
· Պլատոն «Զրույցներ»
· Արիստոտել «Քաղաքականություն», «Բարոյագիտություն»
· Մաքիավելի «Տիրակալը»
· Է. Թոֆլեր «Իշխանության փոխակերպություն»
· Ս. Մոսկատի «Հին Արևելքի քաղաքակրթյունը»:
1.4. Առաջարկվում է ուսուցման առաջին իսկ օրվանից ունկնդիրներին առաջարկել քննարկվող թեմաների վերաբերյալ ռեֆերատներ պատրաստել, այն պայմանով, որ դրանք պետք է ներկայացվեն լսարանին:
2. Առաջին փուլի նման, երկրորդ փուլում անհրաժեշտ է քննարկել հետևյալ հասկացությունները.
· Քաղաքացի
· Քաղաքացիական հասարակություն
· Հանրային շահեր
· Ժողովրդավարություն (ժողովրդավարության կառուցվածքը)

· Ժողովրդավարության հիմնական սկզբունքները
· Մարդու հիմնական իրավունքներ և ազատություններ
· Ժողովուրդ և ամբոխ
· Ազգային անվտանգությունը և նրա կառուցվածքը
· Ազգային նպատակ
· Ազգային շահ
· «հակասություններ» մարդու անհատական իրավունքների և հանրային շահերի ու ազգային անվտանգության միջև:
Ուսուցման առաջին փուլում ցույց տրվեց, թե պետական կառուցվածքի ինչպիսի տեսակներ գոյություն ունեն, և կախված պետական կառավարման նպատակից, առաջանում են որոշակի փոխհարաբերություններ.

Մարդ - պետություն
Մարդ – հասարակություն (այդ թվում` քաղաքացիկան հասարակություն)
Հասարակություն - պետություն
2.1. Ձեր քննարկմանն եմ ներկայացնում մի շարք պարզաբանումներ, որոնք նախապատրաստել եմ հիմնվելով իմ ունեցած գիտելիքների վրա.

I. Ժողովրդավարության և քաղաքացիական հասարակության հիմնական հասկացությունները
1.1. Ժողովրդավարություն – ժողովրդական իշխանություն/ժողովրդապետություն
Հիմնական բաղադրիչները.
· Ընտրական համակարգ,
· Հանրաքվե,
· Բազմակուսակցություն,
· Հասարակական շարժումներ և կազմավորումներ,
· Խոսքի ազատություն և ազատ ու անկախ ԶԼՄ-ներ,
· Իշխանության ճյուղերի անկախություն,
· Անկախ և մատչելի դատական համակարգ,
· Մարդու հիմնական իրավունքներ և ազատություններ,
· Ինքնակառավարման մարմիններ,
· Իշխանության ճյուղերի հաշվետու լինելը հասարակության առջև,
· Հասարակության մասնակցությունը որոշումների կայացման գործընթացում:
1.2. Քաղաքացիական հասարակություն
Այս բաժնում անհրաժեշտ է տալ այնպիսի հասկացությունների բացատրություններ, ինչպիսիք են «քաղաքացի», «հասարակություն», «պետության կառուցվածք», «հասարակական կազմավորումներ» և ֆիզիկական ու իրավաբանական անձանց կամավոր միավորման այլ տեսակները:

· «Քաղաքացի» հասկացությունը պետք է դիտարկել որպես տարբեր հարաբերություններում մտածող սուբյեկտ,
· դատաիրավական հարաբերությունների սուբյեկտ,
· կենսաբանական տեսակի ներկայացուցիչ - սուբյեկտ 
· հասարակական, սոցիալական հարաբերությունների - սուբյեկտ,
· ազգի, էթնոսի, ժողովրդի մտածելակերպի պատմական հիշողության կրող - սուբյեկտ,
· մարդու հիմնարար իրավունքների և ազատությունների կրող – սուբյեկտ,
· հասարակություն – քաղաքացիների միություն/ընկերակցություն` ինքնակազմավորված ազգային հոգևոր-բարոյական, սոցիալ-տնտեսական, մշակութային և էթիկական նորմերի հիման վրա:
· քաղաքացիական հասարակություն – հասարկության ակտիվ մասը, որի նպատակն է պաշտպանել ազգային, հասարակական, սոցիալ-տնտեսական, քաղաքացիական, իրավական, մշակութային, հոգևոր և բնակլիմայական արժեքները:
· հանրային շահեր – նորմերի ու չափանիշների արտացոլում մշակույթի, հոգևոր, էթիկայի, բնակլիմայական, հասարակական-քաղաքական, բնապահպանական և այլ հարաբերությունների ոլորտում` հիմնված մտածելակերպի վրա:
1.3. Մարդու անհատական իրավունքների և ազատությունների և հանրային շահերի դասակարգումը և դրանց միջև «հակասությունների» կետերի հայտնաբերումը
Մարդու հիմնարար իրավունքների ու ազատությունների ցանկը արտացոլված է.

· մարդու հիմնական իրավունքների և ազատությունների համընդհանուր հռչակագրում,
· մարդու իրավունքների եվրոպական խարտիայում,
· հարավ-ամերիկյան և աֆրիկյան մայրցամաքների համար նախատեսված նմանատիպ խարտիաներում, 
· մարդու անհատական իրավունքների և ազատությունների և հանրային շահերի միջև հիմնական «հակասությունների կետերը» նկատվում են բնապահպանական գործունեության և ազգային անվտանգության ոլորտում, ազգային ինքնագիտակցության բնագավառում, և ազգային մտածելակերպի և էթիկայի պաշտպանության նորմերի և չափանիշների որոշ ասպեկտներում:
II. Ազգային անվտանգության կառուցվածքը
2.1. Քաղաքական անվտանգություն
2.2. Պաշտպանության անվտանգություն
2.3. Տնտեսական անվտանգություն
2.3.1. Էներգետիկ
2.3.2. Արդյունաբերական
2.3.3. Պարենային
2.3.4 Ֆինանսական
2.4. Ժողովրդագրական անվտանգություն
2.5. Տեղեկատվական անվտանգություն
2.6. Սոցիալական անվտանգություն
2.7. Մշակութային անվտանգություն
2.8. Հոգևոր անվտանգություն
III. Ազգային շահ
· Ազգային շահ – պետության ներքին և արտաքին քաղաքականության իրականացում, որն ապահովում է ազգային անվտանգության կարճաժամկետ չափանիշներին հասնելը: 
· Ազգային նպատակ – հասարակության հասարակական-քաղաքական, սոցիալ-տնտեսական և հոգևոր-մշակութային ձգտում, որը պատմական զարգացման տվյալ էտապում ձևավորվում է երկրի բնակչության քաղաքացիական ակտիվ մասից:
· Եթե ազգային նպատակը ընկալվում և աջակցություն է գտնում իշխանության կողմից, ապա տեղի է ունենում իշխանության հետ ժողովրդի միավորում, հակառակ դեպքում, հասարակությունը ձգտում է փոխել իշխանությունը կամ ռեժիմը:
· Որպես կանոն, իշխանությունն իր կառավարման օրոք ձգտում է կանխել ազգային նպատակի ձևավորումը` փոխարինելով այն որևէ բնագավառում կարճաժամկետ ազգային շահերի ձեռքբերման փորձերով, քանզի ազգային նպատակի իրականացումը պահանջում է երկրի բոլոր հոգևոր և նյութական ռեսուրսների մոբիլիզացիա` ազգային նպատակին հասնելու ողջ ժամանակահատվածում: Բնականաբար հարց է ծագում, թե «Ինչո՞ւ իշխանությունը չի ձևավորում ազգային նպատակ»: Սույն հարցը անհրաժեշտ է դիտարկել երկու տեսանկյունից` խաղաղ և պատերազմական գործողությունների ժամանակ: Խաղաղ ժամանակաշրջանում ազգային նպատակի ձգտումը իշխանությունից պահանջում է հրաժարվել իրենց շահադիտական նպատակների հետապնդումից, և իշխանության ամբողջ էներգիան ուղղվում է իրենց բարեկեցության ամրապնդմանը` ցանկացած տեսակի այլախոհության ճնշման միջոցով, որը սպառնում է իշխող վերնախավի առաջատար դերի կորստին: Պատերազմի ժամանակ իշխանության գլխավոր նպատակն է ամրապնդել իր և հասարակության միությունը` արտաքին թշնամու դեմ պայքարում: Այս դեպքում իշխանության առաջարկած ազգային նպատակը պետք է համընկնի հասարակության լայն խավերի ձգտումներին, որն էլ հաղթանակ է ապահովում արտաքին թշնամու նկատմամբ: Այս դեպքում, առաջին հերթին մոբիլիզացվում է ժողովրդի ողջ հոգևոր ներուժը, որն էլ հիմք է հանդիսանում հաղթանակի համար:
2.2. Երկրորդ փուլի ուսուցման գործընթացի կազմակերպման ժամանակ կիրառված գրականություն.
· Մարդու իրավունքների համընդհանուր հռչակագիր
· Մարդու իրավունքների պաշտպանության եվրոպական խարտիա
· Գ. Լեբոն «Ժողովուրդների և զանգվածների հոգեբանությունը»
· Գ. Յունգ «Հոգեբանություն»
·  Դ. Հարդինգ «Աշխարհի կրոնները»
· Լ.Գումիլյով «Էթնոգենեզ և երկրագնդի կենսոլորտ»
· Ֆ. Դոստոևսկի «Դևեր» 
· Ն. Բերդյաև «Ժողովրդավարությունը և անհատը»:
2.3. Առաջին փուլի ուսուցման նման անհրաժեշտ է ունկնդիրներին առաջարկել պատրաստել իրենց ռեֆերատները.
Ուսուցման երրորդ և չորրորդ փուլերի պարապմունքների թեմատիկան նախկինում բավականին ծավալուն մշակվել է ձեր կողմից և փորձարկվել «Քաղաքացիական հասարակության դպրոցի» ծրագրի շրջանակներում նախորդ ծրագրերի իրականացման ժամանակ: Առաջարկում եմ ևս մեկ անգամ վերանայել նշյալ «Պաշտոնական զեկույցի» գոյություն ունեցող մեթոդական նյութերը, ամրապնդելով իրավաբանական/իրավական բաղադրիչը` հասարակական կազմավորումների կազմակերպման մասով, և հիմնական ուշադրությունը կենտրոնացնել համապատասխան մոնիտորինգների կազմակերպման և անցկացման հիմնախնդիրների վրա: Ունկնդիրների շրջանում գործնական հմտությունների ձեռքբերման մասով նպատակահարմար է  ունկնդիրների ուժերով իրականացնել պետական կառավարման և ինքնակառավարման տեղական կառույցների գործունեության մոնիտորինգ:
3. Ուսուցման հիգերորդ փուլ
Ուսուցման այս փուլում նպատակահարմար եմ գտնում դիտարկել հանրային կարծիքի ձևավորման վրա տեղեկատվական շփման ոլորտում տեխնոլոգիաների ժամանակակից միջոցների ազդեցության հարցը:
Բացի հատուկ գրականությունը, որը վերաբերում է Ինտերնետային ցանցից և տարբեր սոցիալական ցանցերից օգտվելուն, նպատակահարմար է ծանոթանալ նաև ստորև գրականությանը. 

· Ս. Մոսկովիչի «Ամբոխների դար»
· Է. Թոֆլեր «Երրորդ ալիք»
·  Ն. Բերդյաև «Ոգին և մեքենան»
Հարգանքով,

Լևոն Ներսիսյան

<Ա. Դ. Սախարովի անվ. մարդու իրավունքների պաշտպանության հայկական կենտրոն> ՀԿ գործադիր տնօրեն

